
Atri arrolle, e resegne;

Atri ghie re squadre atri re insegne

Atri mostre ra fronte à re frontere

Per defeiza de Zena, e dre Rivere

E in tromba chi pertuze ra montagna

Viva San Zorzo crie ra Campagna.



3.

Ro responde dre rive,

Ro repicco dre Valle,

A ra fronte, à re spalle

Sæ materia de scrive,

Ra nostra Muza ne trionfe, e balle

Noi con seigo atretanto 

Invriæghi dra muxica, e dro canto,

Con passo de Lumassa, e de Trattuga

Sciù ri erboretti teneri com'uga 

Lasciaremmo intaggiou: in paxe, e in guerra

Viva San Zorzo per Ma, e per terra.



4.

E se de quando in quando 

Ro So per avventura,

Con piggia ra chianura,

N'anderà sequestrando

De macchia in macchia lì pe ra verdura

Assettæ sciu l'erbetta

